
filologiya fanlari doktori, professor

SO‘NMAS IJOD YOLQINI
(Yozuvchi Omon Muxtor ijodiy portretiga chizgilar)

Tanigli adib va shoir Omon Muxtor adabiyotimizga
o‘tgan asrning 60-yillarida kirib keldi. Uning “Chorlar
quyoshli yo'llar’ nomli ilk she'riy to‘plami o‘quvchilar to-
monidan iliq kutib olindi. Omon Muxtor o’z ijodida inson
ichki kechinmalarini rang-barang bo‘yoglarda yangicha
uslubda ochishga intildi.

Bu xususiyat keyinrog shoirning barcha she'rlari-
da ham o'z ifodasini topdi va bora-bora ijodining bosh
uslubiga aylandi. Masalan, ilk to‘plamining “Chorlar qu-
yoshli yo'llar” deb atalishiyoq lirik gahramon-shoirning
kelajakka ishonch bilan garashini, bu quyoshli yo'llarda
uchraydigan soyalarni matonat bilan yengish niyatida
yo'lga chigganini anglatib turibdi. “Ohang”, “Yog'du”,
“Marvarid”, “Shiddat” to‘plamlari hamda “Do’stim,
yonmogdaman. Avvaldan”, “Senga, Vatan”, “Yuragim
yong'‘inda ochilgan bir gul”, “Isyon”, “Uyg‘onish” singari
o‘nlab she’rlarining nomlanishiyoq shoir Omon Mux-
tor o'z umrini yonib yashashga, yonib ijod gilishga
bag‘ishlaganini ko'rsatadi.

Omon Muxtor she'rlari “orom va sukutni bilmay”di-
gan insonning jo‘shqin faoliyati, otashin sevgisi, kurashi,
dardi. tinimsiz intilishi, xullas, behalovat hayoti to‘g'risi-
dagi baravj qo‘shiq bo'lib jaranglaydi. Jumladan, shoir
o0'zining “Shiddat” deb nomlangan she'rida: “Qonimda
yashaydi Qirq besh yildan buyon Shiddatli bir g‘alayon,
suron; Halovat yo'q jismim, jonimda Qirq besh yildan
buyon”, — deb hayqirgan va ozining ijodiy-estetik e'tigo-
dini quyidagi so‘zlarda ifodalagan edi:

Mening osmonimda ajib bir kalom.
Bosgan har gadamim, o‘ylagan o’yim,
Ko‘rgan-kechirganim, kuylagan kuyim —
Barchasi, barchasi qonimda yongan,
Qonimda yashagan she’rdan satrlar.

Mazkur she’riyatda kuylangan obyektiv olam inson
bilan mukammal. Mukammallik ramzi sifatida galamga
olingan bani odam vakillari goh ulug’ Navoiy, goh isyon-
kor Mashrab, goh tinib-tinchimas Mirov, gohida urush
tufayli besh o‘g‘lonidan ayrilgan, ammo ruhan tushkun-
likka tushmagan Rahmonov, ba'zan arbob yoki oddiy
fugaro, ko‘pincha esa shoir giyofasida namoyon bo‘ladi.
Ularning barchasi oxir-ogibatda “Sukunatga bardoshi
yo‘q”kishilar timsoliga aylanadi. Chunki ularning bironta-
si ham “Yasholmaydi bu dunyoda hargiz suronsiz”. Ana
shu shiddat, suron shoir she'rlariga hayotbaxsh ohang
ham bag'‘ishlaydi. Shu bois uning she'rlarida yog‘du,
shu’la, nur, quyosh timsollari ko‘plab uchraydi.

O‘zining yarim asrlik ijodi mobaynida Omon Muxtor
nazmdan ko‘ra nasrda samaraliroq ijod qildi. Bu hagda
uning 0'zi: “Avvaldan mening taqdirim shunday shakl-
landi: birinchi she’rlar to‘plamim bilan izma-iz birinchi

hikoyalar to‘plamim bosildi. Bu
orada nazmdan ko‘ra ko'proq
nasriy kitoblarim bosilgan”,—
deb yozadi.

Darhagigat, adibning hikoya
va lavhalardan iborat bo‘lgan
“Nigoh” ilk to‘plami 1968-yilda
bosilib chiggan edi. Shundan
so'ng birin-ketin  “Qushlar va ¢
tushlar’, “Shaharlik kelinchak”, &
“Hayot darvozasi’, “Buxorolik ' «
donishmand”, “Bolalikka sayo- : :
hat”, “Vazifa” kabi hikoyalar to‘plamlari, shoir Sulton
Jo‘ra hayotiga bag'ishlangan “Uchqur poyezdlar” nomli
hujjatli gissasi va “Sherlok Xolms Buxoroda” degan
umumiy nom ostida oltita gissadan iborat kitobi chop
etildi. Adibning ikki jildlik “Saylanma’sining “Suratdagi
yo'lbars” deb nomlangan kitobiga saksonga yaqin hi-
koyalari kiritilgan.! Yozuvchi o'zining kichik janrdagi
asarlarida ko'prog ona shahri Buxoro va uning kishilari
hayotini tasvirlashga urinadi.

Yozuvchi mustagillik yillarida eng ko‘p roman yozgan
adib sifatida tanildi. Bu hagda uning o'zi suhbatlaridan
birida: “Mustaqillikka erishganimizdan keyingi yillar ichi-
da ijodkor sifatida o’z imkoniyatlarim darajasida harakat
qilib, o‘ndan ortiq romanlar, hikoyalar yozdim. llgari
bunday asarlarni yozish u yoqda tursin, o‘ylash ham
mumkin emasdi”— degan edi. Chindan ham ilk roma-
ni “Yillar shamoli” bilan umrining oxiriga gadar o‘tgan
36 yillik muddat ichida yuzlab she'rlar, o‘nlab doston-u
lavhalar, hikoya va qissalar, xotiralar, esselar, hango-
malardan tashqari adibning “Egilgan bosh”, “Ffu”, “Ming
bir giyofa”, “Ko‘zgu oldidagi odam”, “Tepalikdagi xaro-
ba’, “Aflotun”, “Maydon”, “Ayollar mamlakati va salta-
nati”, “Navoiy va rassom Abulxayr” (dilogiya), “Odamlar
kulishlari kerak”, “Xotin podshoh”, “Muhabbat o‘limdan
kuchli” nomli 12 ta romani bosilib chigdi. Bularning har
biri o‘quvchilar va adabiy jamoatchilik tomonidan gizg‘in
kutib olindi va jiddiy bahs-munozaralarga sabab bo'ldi.

Sababi Omon Muxtor romanlarining deyarii barcha-
si bu janrning an’anaviy goliplariga sig‘masligi, ularning
ham shaklan, ham mazmunan o‘zgacha yaratilgan-
ligidir. Yozuvchi o‘zi ifodalamoqchi bo‘lgan doimiy va
ko'hna mavzulami yangicha giyofadagi gahramonlar
galereyasi orgali inkishof etishga erishadi. Bu gah-
ramonlar ayni chog‘da o‘tmish va bugun, yaxshilik va
yomonlik, muhabbat va nafrat, ikkilanish va jasorat,
logaydlik va g‘ayrat, bilimdonlik va jaholat, xiyonat va
sadogat rishtalarini o‘zida to‘la mujassam etishadi.

Omon Muxtor romandan romanga tafakkuri ulg‘ayib,

mahorati o‘sib, galami charxlanib bordi. Buni san’at-
korning so‘nggi yigirma yillikda yaratgan asarlarini qgi-
yosiy tahlil etish orgali asoslash mumkin. Ular bir-biri-
ga mutlago o’xshamaydi, har biri 0‘ziga xos qurilma va
originallikka ega. Bu yangilik birinchi navbatda roman-
larida shartlilik tamoyillarining ustuvorligida ko‘rinadi.
Shartlilik yozuvchi ijodida turlicha rakurslarda namoyon
bo‘ladi. Ko‘pchilik romanlarida sujet chizig'i shartli de-
tallar asosiga qurilgan. Masalan, “Ming bir giyofa’dagi
haydovchisiz avtobus, o‘rmon, shamol, 9 qavatli bino;
“Ko‘zgu oldidagi odam”dagi ko‘zgu, yomg'ir, choyxona,
samolyot; “Tepalikdagi xaroba’dagi vayrona uy, qo'tir it,
uch xil jasad, chakalakzor; “Ffu”dagi to'tiqush, tog'dagi
qasr, “Aflotun”dagi qudugq, sahro kabi detallar sujet rivo-
jiga uzluksiz ravishda turtki beradi va yechimga gadar
harakatni ta’minlab turadi.

So‘nggi vyillarda Omon Muxtor polifonik romanlar
ijodkori sifatida shuhrat qozongan edi. Uning deyar-
li barcha romanlari tuzilishi jihatidan ham, voqelikni
bayon gilish usullari, tanlagan gahramonlarining o‘ziga
xosligi, sujet va kompozitsiya qurilishi bilan ham hech
ganday qolipga tushmaydi. Eng muhimi, adib o‘tgan
asrning 90-yillarigacha o‘zbek romanchiligida ustuvor
bo'lib kelayotgan monofonik (bir ovozli) bayonga asos-
langan an’anaviy yo‘ldan bormay, polifonik romanlar
yaratilishiga hissa qgo‘'shdi. Ammo bu polifonik roman-
lar o'z milliy ildizidan, ko'p vyillik tarix va tajribaga ega
bo‘lgan barhayot sifatlardan uzilib goimadi. Aksincha,
ular o‘zigacha yaratilgan Sharg an’anaviy romanchili-
gini yangicha bosgichga ko‘tardi, tarixiy-adabiy jihat-
dan ham, tuzilishi tomonidan ham xalg og'zaki ijodi va
mumtoz adabiyotimizdagi mavjud usullarni yodga so-
ladi. Bu haqda adib munaqqid Ahmad Otaboyev bilan
bo‘lgan suhbatida shunday degan edi: “..0zimizning
qadimgi nasrimizni, ertak, rivoyatlarni oling. Uch boshli
ajdarlar, devor yorilib, devmi yoki parining paydo bo'li-
shi... bunaqa sahnalar juda ko'p. Umuman, Sharq ada-
biyotida ham fantastika, detektiv, jahon adabiyotiga
xos hamma belgilar bor. Inkor etmayman, G'arbdan
ham o‘rganaman, biroq Sharqdan ko‘proq o‘rgandim”?
Demak, struktural kop gatlamlilik, ko‘povozlilik o'zbek
adabiyotiga begona emasligini Omon Muxtor oz asar-
lari misolida badiiy jihatdan isbotlab bera oldi.

Yozuvchi romanlarining deyarli barchasi noan’ana-
viy shaklda qurilgani bilan e’tiborni tortadi. Xususan,
polifoniya — ko‘povozlilik muallif bayonining ichki struk-
turasida aniq ko‘zga tashlanadi. Adib bayonida dialog
alohida o'rin egallaydi, ya'ni har bir romanning boshla-
nishidayoq muallif o‘zini ochiq namoyon qilib, o‘quvchi
bilan suhbatlashadi, bahslashadi, savol-javob qiladi.
Roman dramatizmining dialogga asoslanganligi asar-
ning kompozitsion qurilishida ham seziladi. Masalan,
“Ming bir giyofa” romani uch hikoyatdan tashkil topgan.
Go‘yo u uch parda, olti ko‘rinishdan iborat dialoglash-
gan dramaga o‘xshaydi. “Ko‘zgu oldidagi odam” romani

"Omon Muxtor. Saylanma. Ikkinchi jild. T.: Sharqg. 2012.
20'zbekiston adabiyoti va san’ati. 1998-yil, 6-mart.

esa ikki davraga bo'linadi. “Kirish” bilan boshlangan har
bir davra teppa-teng uch sahifadan tashkil topgan. Har
bir sahifa o'n bobdan iborat bo'lib, jami 30 bobni tash-
kil etadi. Yil, oy, kunlarni eslatuvchi bu ragamlar o‘ta
ramziydir.

“Tepalikdagi xaroba” romani esa baayni dramani es-
latadi. Asar boshlanishidayoq muallif xuddi dramaturg
singari “Vogea ishtirokchilari to‘g‘risida qisqacha ma’lu-
mot” beradi. Unda ishtirok etuvchilarning ismi, yoshi,
ijtimoiy kelib chigishi, oilaviy hayoti, sa’jiyasi hagida ax-
borot beriladi. Keyingi vogealar davomida ularga alohi-
da ta’rif berib o‘tirilmaydi, aksincha harakatga solinadi.
Xuddi dramadagi kabi ular dialog orgali bosh g‘oyaga
yo'‘naltiriladi. Ichki ziddiyat esa bayon gilinayotgan vo-
gealar zamirida kuchaygandan kuchayib boraveradi.
Muallif izohlari ham dramatik remarkalar singari ixcham
va gahramonning harakat-holatini ko'rsatishga yo'nal-
tirilgan bo‘ladi. Roman boshlanishidanog dialog ichki
ziddiyatlarga to‘laligi, savol-javob asosiga qurilganligi
bilan butun bayon strukturasiga hukmini o'tkazadi.

Mamlakatimiz mustaqilligining 18 vyilligi arafasida
(2009-yili) yozuvchi “Navoiy va rassom Abulxayr” ro-
mani uchun O‘zbekiston Respublikasi Davlat mukofo-
tiga sazovor bo‘ldi. “Ishqg ahli” va “Buyuk farrosh” nomli
ikki kitobdan iborat bu roman-dilogiyani Omon Mux-
torning ma’'naviy jasorati sifatida baholash o'rinlidir.
Ushbu asar Oybekning “Navoiy” romanidan mavzu va
muammoning go‘yilishi, obrazlarning tanlanishi, sujeti
va kompozitsiyasi, badiiy nutq xususiyatlari jihatidan
ham tubdan farq giladi. Zero, unda hazrat Navoiyning
hayoti va ijodiy yo'li to‘g'risida o'ziga xos usulda ma’lu-
motlar berish, asarlaridan shoir tarjimai holiga oid fakt
va detallarni topish hamda ular ustida ham badiiy, ham
ilmiy mulohaza yuritish romanning asosiy g'oyaviy-es-
tetik mohiyatini tashkil etadi. Roman o'zining sujeti va
kompozitsion qurilishi, konflikti, gahramonlar xarakteri-
ning ishlanishi nugtayi nazaridan ham adib qalamiga
mansub bo‘lgan boshga asarlarga o'’xshamaydi. Unda
keskin to‘gnashuvlar, Omon Muxtor ijodiy uslubiga xos
burama va shartli epizodlar yoki sujet chiziglari uchra-
maydi.

Asar buyuk mutafakkir Navoiyni anglash, uning ijo-
dini his gilish hagidadir. Bu magsadini amalga oshirish
uchun muallif romanda tadgigotchi sifatida ham namo-
yon bo‘ladi. Buning uchun yozuvchi Navoiy asarlarini
mukammal o‘rganishga, shoiring ijod laboratoriyasiga
chuqur kirib borishga urinadi, olgan taassurotlaridan
kelib chigib, shoir ruhiyatini anglagan holda talqgin gila-
di. Navoiyning g‘azal, muxammas, git'a va fardlarida il-
gari surgan fikrlari orqali cheksiz tafakkur olamiga kirib
boradi.

Xullas, Omon Muxtor ijodiga xos sifatlarni nazariy
poetikaning yangicha tamoyillari asosida o‘rganish ho-
zirgi o‘zbek adabiyotshunosligi fani oldiga jiddiy tad-
gigotlar olib borish vazifasini go'ymoqgda.

